
	1.ՀՀ ֆինանսների նախարարություն
	27․01․2025թ․

	
	N 01/9/1383-2025

	Ձեր 14.01.2025թ․ N ԴԽ//919-2025 գրւթյամբ ներկայացված «Տարածք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ բովանդակային առումով առարկություններ չունենք:
 Միաժամանակ առաջարկում ենք նախագծի հիմնավորումներում բացահայտել ՀՀ վիճակագրական կոմիտեին ամրացվող գույքի նորոգման համար ՀՀ պետական բյուջեից լրացուցիչ ծախսերի անհրաժեշտության կամ բացակայության վերաբերյալ տեղեկատվությունը (հիմնավորման մեջ նշվել է միայն ծախսերի կրճատման մասին):

	Պետական գույքի կառավարման կոմիտեն իր 05.02.2024 թ.-ի թիվ 01/11.8/770-2025 գրությամբ դիմել է ՀՀ վիճակագրական կոմիտեին։ Ի պատասխան Վիճակագրական կոմիտեն հայտնել է, որ «Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծով նախատեսված տարածքը նորոգման կարիք չունի և ՀՀ պետական բյուջեից լրացուցիչ ծախսերի անհրաժեշտության կարիք չի առաջանալու:

	2. ՀՀ Կադաստրի կոմիտե
	22.01.2025թ.

	
	N ՍԹ/1085-2025

	   Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի հունվարի 14-ի N ԴԽ//919-2025 գրությունը՝ «Տարածք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 1-ին կետում նշված ՀՀ, Լոռու մարզ, քաղաք Ստեփանավան, Անդրանիկի փողոց, թիվ 79 հասցեում գտնվող 06-007-0215-0040 կադաստրային ծածկագրով հողամասը, ըստ Անշարժ գույքի էլեկտրոնային տեղեկատվական շտեմարանի տվյալների, հանդիսանում է բնակավայրերի նպատակային նշանակության հողամաս, մինչդեռ վերջինս գործող կադաստրային քարտեզում արտացոլված է որպես արդյունաբերության, ընդերքօգտագործման և այլ արտադրական նշանակության նպատակային նշանակության հողեր:
   Տեղեկացնում ենք նաև, որ ՀՀ կառավարության 2006 թվականի ապրիլի 27-ի «Հայաստանի Հանրապետության Լոռու մարզի Ստեփանավանի քաղաքային համայնքի վարչական սահմանների նկարագիրը հաստատելու և Ստեփանավանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 570-Ն որոշման N 1 հավելվածում ներկայացված հատակագծի և նույն որոշման N 6 հավելվածի 23-րդ էջում ներկայացված ցանկի համաձայն՝ 06-007-0215-0030 կադաստրային ծածկագրով հողամասը (որից հետագայում առանձնացվել է 06-007-0215-0040 կադաստրային ծածկագրով հողամասը) հանդիսանում է արդյունաբերության, ընդերքօգտագործման և այլ արտադրական նշանակության հողատարածք:
   Հաշվի առնելով վերոգրյալը՝ առաջարկում ենք հետագայում ձեռնարկել համապատասխան միջոցներ նշված անհամապատասխանությունը վերացնելու ուղղղությամբ:
   Միաժամանակ հայտնում ենք, որ Կադաստրի կոմիտեին սկզբնական արժեքի հաշվարկման գործառույթներ վերապահված չեն, հետևաբար Նախագծի
1-ին կետով նշված անշարժ գույքի սկզբնական արժեքի վերաբերյալ դիրքորոշում հնարավոր չէ տրամադրել։

	Ընդունվել է։

	             3․ ՀՀ վիճակագրական կոմիտե
	15․01․2025թ․

	[bookmark: _Hlk173245662]
	N ՎԿ/3-02/103-2025

	Ի պատասխան ՀՀ տարածքային կառավարման և ենթակառուցվածքների նախարարի 2025 թվականի հունվարի 14-ի թիվ ԴԽ//919-2025 գրության՝ սույնով տեղեկացվում է Ձեզ առ այն, որ ՀՀ վիճակագրական կոմիտեն «Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։


	Ընդունվել է ի գիտություն: 
 






